
Sansolys en In die Skrif

Die Departem ent van Nasionale Opvoeding het die stelsel van sub- 
sidie vir Universiteite uitgebrei om navorsing aan te moedig. Tyd- 
skrifte word op aansoek gekeur en op ’n Sansolys geplaas. Wanneer 
’n dosent van ’n Universiteit ’n wetenskaplike artikel in so ’n ge- 
keurde tydskrif plaas, ontvang die Universiteit daarvoor subsidie. 
Aan die begin van die jaar het dit onder ons aandag gekom dat 
In die Skriflig  nie soos NGTT of HTS op die Sansolys verskyn nie. 
Daar is dadelik aan die saak aandag gegee. Aangesien In die Skrip  
lig dieselfde funksie as NGTT of die HTS vervul, is dit vir ons moei- 
lik om te verklaar waarom die DNO die saak nog nie afgehandel 
het nie. Ons vertrou dat dit voor die einde van die jaar sal gebeur.

Volgende uitgawe

Ons beplan om in die volgende uitgawe meer in besonder aan
dag aan die Doleansie van 1886 onder leiding van dr A Kuyper te 
gee. Hierdie beweging het op die Christelike Nasionale Onderwys, 
Christelike Hoër Onderwys, die kerklike karakter en profiel in 
Nederland en Suid Afrika, die Calvinistiese filosofie en so meer 
groot invloed uitgeoefen.

Nuwe redakteur

Skrywer hiervan het om verskillende redes by die GTV Hoofbe- 
stuur gevra om onthef te word van die verantwoordelikheid as Hoof- 
redakteur van In die Skriflig. Die volgende uitgawe sal DV die 
laaste wees wat hy in dié hoedanigheid behartig. Die Hoofbestuur 
het prof J H van Wyk as die nuwe Hoofredakteur aangewys.

Reeds op hierdie vroeë tydstip wil ons prof Van Wyk ge!uk 
wens met die aanwysing en hom by voorbaat verseker van ons op- 
regte seënwense vir hierdie taak. Sy wye belesenheid, oorspronk- 
like denke en belangstelling vir die geskrewe woord sal die Gerefor- 
meerdo teologie deur middel van In die Skriflig  ryklik bevorder.

Aktuele artikels in hierdie uitgawe

Ons beveel die prikkelende artikel van prof D J  Bosch, waarin hy 
sending vanuit koninkryksperspektief teen die individuele of kol- 
lektiewe selfgesentreerdheid (persoonlike redding of kerkplanting) 
stel, met graagte aan. “’n Kerk wat vernuwe is, raak betrokke by 
sending en evangelisasie; ’n kerk-in-evangelisasie ondervind ver- 
nuwing”, anders is sending blote eie propaganda. Die artikel van 
prof d ’Assonville oor die Kairosdokument sluit aan by ons missio- 
nêre taak in die wêreld vandag. Prof J H van Wyk bring die etiese 
probleem van kunsmatige insiminasie op die tafel: ’n moderns eie- 
tydse geleentheid KIE en vraagstuk KIS. Dit hang nou saam met 
die radikale invloed van die sondeval wat nie net etiese nie m aar 
ook regsprobleme oproep, soos d r C J Smit aantoon.

